
 Title:  Need  to  protect  the  jobs  of  the  workers  of  the  Khadi  and  Village  Industry.

 श्री  रामजीलाल  सुमन  (फिरोजाबाद)  :  अध्यक्ष  महोदय,  खादी  एवं  ग्रामोद्योग  में  57  लाख  कारीगर  हैं,  .वे  बेरोजगार  होने  की  स्थिति  में  हैं।  40  लाख  कारीगर
 ग्रामोद्योग  में  और  17  लाख  लोग  खादी  में  काम  करते  हैं।  खादी  संस्थाओं  का  अरबों  रुपया  राज़्य  [सरकारों  पर  बकाया  है,  जो  रिबेट  मिलती  थी,  जो  छूट  मिलती  थी,  वह
 रुपया  बकाया  के  तौर  पर  राज़्य  सरकारों  पर  है  जो  अरबों  रुपयों  की  राशि  बनती  है।  वह  पैसा  राज़्य  सरकारों  ने  अभी  तक  खादी  एवं  ग्रामोद्योग  कमीशन  को  अदा  नहीं
 किया  है।  खादी  संस्थाओं  की  वर्किंग  कैपीटल  है  नहीं।  1956  में  खादी  एवं  ग्रामोद्योग  कमीशन  बना  था।  यह  औटो नौ मस  बाड़ी  है  और  भारत  सरकार  के  बजटीय  सपोर्ट  से
 चलती  है।  यह  संस्था  और  कारगर  हो,  इसके  लिए  जब  नरसिंहराव  प्रधान  मंत्री  थे  तब  1993  में  एक  हाइ  पावर  कमेटी  बनी  और  उसके  बाद  एक  वर्किंग  ग्रुप  श्री  प्रणव
 मुखर्जी की  अध्यक्षता  में  खना।8€] ( ट्युवधान) (  व्यवधान)

 MR.  SPEAKER:  Shri  Suman,  this  is  not  a  debate.  You  will  get  only  two  minutes.

 श्री  रामजीलाल  सुमन  (फिरोजाबाद):  अध्यक्ष  महोदय,  उस  वर्किंग  सुप  ने  कमिटमेंट  दी  थी  की  तीन  वा  में  दो  लाख  लोगों  को  रोजगार  देंगे।  अगर  हाइ  पावर  कमेटी
 की  सिफारिशों  को  नहीं  माना  ग्या  और  खादी  एवं  ग्रामोद्योग  आयोग  को  टोटल  बिक्री  सपोर्ट  नहीं  दिया  गया,  तो  यह  संकट  और  बढ़ेगा।

 अध्यक्ष  महोदय,  राष्ट्रपति  जी  ने  अपने  अभियान  में  और  भारतीय  जनता  पार्टी  ने  अपने  इलैक्शन  मैनीफैस्टो  में  यह  कमिटमेंट  की  है  कि  एक  करोड  लोगों  को  प्रति  वा
 रोजगार  देंगे।  गांधी  जी  के  विचार,  गांधी  जी  के  सिद्धान्त,  गांधी  जी  की  नीति  और  गांधी  जी  के  रचनात्मक  कामों  और  जंगे  आजादी  में  स्वदेशी  और  स्वावलंबन  का  जो
 हमारा  नारा  था,  उन  [सूब  चीजों  को  भुलाने  का  काम  यह  सरकार  कर  रही  है।  अगर  मैं  मोटे  तौर  पर  कहूं,  तो  गांधी  जी  के  सिद्धान्तों  के  खिलाफ  काम  किया  जा  रहा  है।

 अध्यक्ष  महोदय,  मेरा  आपके  माध्यम  से  सदन  और  सरकार  से  विनम्र  निवेदन  है  कि  वह  57  लाख  लोगों  की  रोजी-रोटी  को  बचाने  की  व्यव्सथा करे।  धन्यवाद।


